
 

 

ᐊᑦᑕᕐᓇᖅᑐᒦᑦᑕᐃᓕᒪᓂᖅ ᑲᒪᒋᔭᖃᑦᑎᐊᕐᓂᕐᓗ 
 

ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᓗᒍᑦ ᐃᑭᐊᖅᑭᕕᒃᐳᑦ ᕿᒥᕐᕈᔪᒪᓗᒍᑦ ᐃᖅᑲᓇᐃᔮᒧᑦ 
ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᑐᐊᒐᐃᑦ − ᐃᓚᖓ 14(1). 

ᓄᑲᖅᑎᐅᓂᖅᓴᐃᑦ ᐃᖅᑲᓇᐃᔭᖅᑏᑦ (14 – 25 ᐊᕐᕌᒍᓂᑦ ᐅᑭᐅᓖᑦ) 
ᓇᓗᓇᐃᔭᕐᓂᖓ 
ᐊᕐᕌᒍᑕᒫᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᑦᒥ, ᐃᖅᑲᓇᐃᔭᖅᑏᑦ ᐊᑦᑐᖅᑕᐅᓂᖃᓲᖑᕗᑦ ᐋᓐᓂᓂᕐᒥᒃ. ᑭᓇᑐᐃᓐᓇᖅ ᐃᓕᓐᓂᐊᖅᓯᒪᑦᑎᐊᙱᑦᑐᖅ 
ᐊᒻᒪᓗ ᖃᐅᔨᒪᓂᖃᓗᐊᙱᑦᑐᖅ ᐊᑦᑕᓇᖅᑐᒦᑉᐳᖅ ᐋᓐᓂᓂᕐᒥᒃ. ᓄᑲᖅᑎᐅᓂᖅᓴᐃᑦ ᐃᖅᑲᓇᐃᔭᖅᑏᑦ ᑐᕚᖃᓲᖑᕗᑦ ᐊᖓᔪᖅᑳᖏᓐᓂ 
ᐃᓕᓐᓂᐊᖅᑎᑕᐅᓂᐊᕐᓂᕐᒥ ᐊᒻᒪᓗ ᐊᔪᕆᖅᓲᔾᔭᐅᓂᐊᕐᓂᕐᒥᒃ. ᐱᒻᒪᕆᐅᕗᖅ ᐃᖅᑲᓇᐃᔭᖅᑎᑦᑎᔪᒧᑦ ᐊᕙᑎᖃᖅᑎᑦᑎᑎᐊᕐᓗᓂ 
ᐃᖅᑲᓇᐃᔭᕐᕕᒻᒥ ᖃᓄᑐᐃᓐᓇᖅ ᐊᐱᖅᓱᕈᓐᓇᖁᓪᓗᒋᑦ ᐃᖅᑲᓇᐃᔭᖅᑏᑦ. 

 
ᑭᒃᑯᑐᐃᓐᓇᐃᑦ ᐊᕐᕌᒍᓖᑦ 16 ᐊᑖᓂ  
ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎᑦᑎᔪᖅ ᐃᖅᑲᓇᐃᔭᖅᑎᑦᑎᔭᕆᐊᖃᙱᓚᖅ ᓄᑲᖅᑎᐅᓂᖅᓴᓂ ᐅᑯᓇᙵᑦ ᓇᓕᐊᓐᓂᑐᐃᓐᓇᖅ ᑭᓯᐊᓂ 
ᐱᔭᐅᓯᒪᑉᐸᑕ ᐊᖏᖅᑕᐅᓯᒪᓂᖏᑦ ᑕᕝᕙᙵᑦ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᓕᕆᔨ ᐃᖅᑲᓇᐃᔭᖅᑎᖓᓐᓄ. 
• ᓴᓇᕕᐅᔪᓂ;  
• ᐱᕙᓪᓕᐊᓂᐅᔪᓂ ᕿᔪᓕᕆᓂᕐᒥᑦ ᐃᖅᑲᓇᐃᔭᕐᓂᕐᒧᑦ ᓴᖅᑭᖅᑕᐅᓯᒪᔪᓂ;  
• ᐱᕙᓪᓕᐊᓂᐅᔪᓂ ᓴᕕᕋᔭᓕᕆᓂᕐᒥᑦ ᐊᐅᑉᐸᓪᓕᐊᑎᑦᑎᓂᕐᒥ, ᓴᕕᕋᔭᓐᓂ ᓴᓗᒻᒪᖅᓴᐃᓂᕐᒥ, ᐅᕝᕙᓘᓐᓃᑦ ᓴᕕᕋᔭᓐᓂ ᓴᓇᓂᕐᒥᑦ 

ᑭᓱᑐᐃᓐᓇᕐᒥ;  
• ᐱᕕᑭᑦᑐᒥ ᐃᖅᑲᓇᐃᔭᕐᕕᐅᑉ ᐃᓂᖓᓂ;  
• ᓄᓇᓕᕆᓂᕐᒥᑦ ᐅᕝᕙᓘᓐᓃᑦ ᕿᔪᓕᐅᖅᐸᓪᓕᐊᓂᕐᒥ ᐱᕙᓪᓕᐊᓂᐅᔪᓂ;  
• ᐊᐅᓚᑦᑎᓂᕐᒥ ᐅᐊᔭᓅᖅᑐᓂᑦ ᓱᓇᒃᑯᑖᓂ, ᐅᓯᑲᖅᑕᐅᑎᓂᑦ, ᐅᕝᕙᓘᓐᓃᑦ ᓴᓕᒎᑎᓂ ᑭᕕᒃᑎᑦᑎᔪᑎᓂ;  
• ᐆᒻᒪᖅᑯᑎᓕᕆᓂᕐᒥᑦ ᓴᓇᕕᐅᔪᓂ;  
• ᐊᑦᑐᖅᑕᐅᓂᐊᖅᑲᑕ ᓴᖅᑭᔮᖅᑐᒧᑦ ᓱᕈᕈᑎᓄᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᓄᑦ ᓱᕈᕐᓴᖅᑐᓄᑦ ᓄᖑᑉᐸᓪᓕᐊᒍᓐᓇᖏᑦᑐᓄᑦ 

ᐊᑦᑕᓇᖅᑐᒦᓕᖅᑎᑦᑎᒍᓐᓇᖅᑲ ᑎᒥᖓᑕ ᖃᓄᐃᓐᓂᖓᓂᑦ ᐅᕝᕙᓘᓐᓃᑦ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐃᖅᑲᓇᐃᔭᖅᑎᐅᔪᒥ;  
• ᐊᑯᓐᓂᖏᓐᓂ ᓯᕿᙳᔭᐅᑉ ᐃᑲᕐᕋᖏᓐᓂ   11 ᐅᓐᓄᒃᑯᑦ ᐊᒻᒪᓗ 6 ᐅᓪᓛᒃᑯᑦ; ᐊᒻᒪᓗ  
• ᖃᖓᑐᐃᓐᓇᖅ ᓄᑲᖅᑎᐅᓂᖅᓴᐅᔪᖅ ᐃᓕᓐᓂᐊᕐᕕᒻᒦᑦᑕᕆᐊᖃᖅᑎᓪᓗᒍ.  

 
ᐃᑲᔪᕈᑎᔅᓴᐃᑦ ᐊᒻᒪᓗ ᐊᑐᐊᒐᐃᑦ 
ᖃᓄᖅ ᓄᑲᖅᑎᐅᓂᖅᓴᐃᑦ ᐃᖅᑲᓇᐃᔭᖅᑏᑦ ᓴᐳᑎᓯᒪᔪᓐᓇᖅᐸ ᑎᒥᖏᑦ ᖃᓄᐃᙱᑦᑎᐊᓂᕐᒥ ᐊᒻᒪᓗ 
ᐊᑦᑕᓇᖅᑕᐃᓕᒪᓂᕐᒥᑦ ᐃᖅᑲᓇᐃᔭᖅᕕᒻᒥ? 
• ᖃᐅᔨᒪᒐᓱᑦᑎᐊᕐᓗᓂ ᐃᓕᓐᓂᐊᕆᐊᖃᖅᑕᖏᓐᓂ ᐱᔭᕆᐊᓕᖏᓐᓂᑦ ᐱᕙᓪᓕᐊᒐᓗᐊᕐᒪᖔᑕ;   
• ᐊᐱᖅᓱᖃᑦᑕᕐᓗᑎᑦ ᖃᓄᑐᐃᓐᓇᖅ ᖃᐅᔨᒪᙱᓐᓂᖃᖅᐸᑕ ᖃᓄᖅ ᐊᑦᑕᓇᖅᑐᒦᑦᑕᐃᓕᓂᕐᒥ ᐊᒻᒪᓗ ᖃᓄᖅ ᐃᖅᑲᓇᐃᔮᖓ 

ᐱᔭᕆᐊᖃᕐᒪᖔᖅ;  
• ᑐᑭᓯᐅᒪᓗᓂ, ᐃᓕᓴᖅᓯᓯᒪᓗᓂ, ᐊᒻᒪᓗ ᖃᓄᖅ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᕐᒪᖔᑕ, ᐱᔪᓐᓇᐅᑏᑦ ᖃᐅᔨᒪᔭᕆᐊᖃᕐᓂᖏᑦ, 

ᐱᖃᑕᐅᑦᑎᐊᓂᕐᒥ, ᐊᒻᒪᓗ ᐋᒡᒑᕈᓐᓇᑎᐊᕐᓂᕐᒥᑦ;   
• ᖃᐅᔨᒪᓂᖃᑦᑎᐊᕐᓗᓂ ᐱᔭᐅᓯᒪᔪᐃᓐᓇᐅᒐᓗᐊᕐᒪᖔᑕ ᓱᓇᒃᑯᑖᓕᒫᑦ ᐱᔭᐅᔭᕆᐊᓖᑦ ᐃᖅᑲᓇᐃᔮᒧᑦ ᐊᑐᖅᑕᐅᔭᕆᐊᓖᑦ;  
• ᓇᓗᓇᐃᕐᓗᒋᑦ ᓇᒦᓐᓂᕆᔭᖏᑦ ᑐᐊᕕᕐᓇᖅᑐᓕᕆᔪᑏᑦ ᐊᒻᒪᓗ ᐃᑯᐊᓪᓚᒧᑦ ᖃᒥᑦᑎᔪᑏᑦ; ᐊᒻᒪᓗ  
• ᖃᐅᔨᒪᓂᖃᑦᑎᐊᕐᓗᓂ ᐃᖅᑲᓇᐃᔭᖅᑎᑦᑎᔪᖅ ᐊᑐᐃᓐᓇᐅᑎᑦᑎᑎᐊᕋᓗᐊᕐᒪᖔᖅ ᓈᒻᒪᓈᖅᑐᓂᑦ ᐅᐊᑦᑎᔭᐅᓂᕐᒥ ᐊᖓᔪᖅᑳᖓᓐᓄ. 
 
 


